
[fol. 191r] 
 
  Paindtner Vorsst, wie auch Saurzapfen, Rosenpuschischen 
  vnnd Nidermünnssterischen Holzwaxen vnnd Wisen 
  eingelegen vnnd anstossent 
 
Nota Der gemelte Holzstrigl Kriegern aber 
  ist yber dem Weeg neben den Nidermünssterischen 
  Holz hinauf gelegen, daryber die Außfarth 
  gehen soll, auch mit ordenlichen Stainen vermarckht 
  (hat disem Namen daß vor Jarn darumben 
  seye gestritten wordn) 
 
So ist mit genedigister Ratification ein Holzwax,  
  Dickhet, so ein Pertinenz228 zur Hofmarch Eichen- 
  hofen vmb  die Schür vnnd Abraumb auf 30 Jahr 
  lanng von den Rosenpuschischen Erben wegen Hochen- 
  felsischen Ambtshinderstanndt, der 2052 Gulden 9 kr.  
  6 hl. trifft, ybernommen worden, welche Nuzung sich 
  zu Jacobj229 Ao. 1653 angefanngen vnnd auf selbigen 
  Tag Ao. 1683 zehlendt wider endet, Alßdann 

 
[fol. 191v] 

 
  ermelter Hofmarch wider haimbföllig wirdt, ver- 
  mög aufgerichter Conträct sub dato 25. July  
  1653, bey Curfürstlicher Hofcammer Registratur zu 
  fünden 
 
       Nuzung dißer Holzwax 
  Ist in Ao. 1654 aufgescheittert vermög Rech- 
  nung Ao. 1655 fol. 118,230 zum Curfürstlichen Preuwerch 
  alhero yberbracht worden 694½ Claffter veichten 
  Sudtholz, dann 66 Claffter Gipfl- vnnd Aichenholz, 
  von ieder Claffter 10 kr. Stockhraumb, trifft 
  in Summa 158 fl. 20 kr., ist dem Curfürstlichen Rhat 
  vnnd Rentmaister zu Straubing vermög Quitscheins 
  4. 9bris231 Ao. 1656 600 Claffter gehaut vnnd 
  zum Preuambt yberbracht worden, welche der Rech- 
  nung Ao. 1657 in Empfanng vnnd die Stockhraumb 
  100 fl. in Außgab geschriben, vnd dises Gelt 
  wider zur Rentcasza laut Scheins, 6. May Ao. 1658 
  datirt, yberbracht, dann Ao. 1658 wider 685¾ Claffter 
  auch hieuon die Strockhraumb, 114 Gulden 20 kr., Ao.  
  1659 981¾ Claffter, dauon die Stockhraumb 196 fl. 21 kr., 

